
Umida UMAROVA  
Buxoro davlat universiteti 

matematik analiz kafedrasi  

katta oʻqituvchisi 

 

GRAFLAR NAZARIYASINING OLIMPIADA MASALALARINI YECHISHDA 

TATBIQLARI 
 

Koʻpgina xalqaro olimpiada masalalarni graflar nazariyasi elementlaridan foydalanib yechish bir 

qancha qulayliklarga ega. Matematik boshqotirmalarni hal qilishda graflardan foydalansak muammo 

soddaroq koʻrinishda oʻz yechimini topadi. Ma’lumotlarning graf shaklida ifodalash, ularning yanada 

aniqroq va soddaroq koʻrinishda tasvirlanishiga xizmat qiladi. Ayrim masalalarning yechimini isbotlashda 

graflardan foydalanish orqali soddalashganligiga ishonch hosil qilamiz. Oʻquv jarayonlarida muammoli 

ta’lim texnologiyalarini tashkil etish va boshqarish, muammoli ta’lim usullari oʻquvchilarning muammoni 

toʻliq tushunib yetishiga erishish, ularni hal eta olishga oʻrgatish ijodiy tafakkuri va ijodiy qobiliyatlarini 

oʻstirishdan iboratdir. Shu sababli graflar nazariyasi boʻlimini oʻqitishda olimpiadaning muammoli 

masalalari namunalar keltirish muhimdir. 

Kalit soʻzlar: olimpiada masalalari, graflar nazariyasi, graf qirrasi, grafning uchi, uch darajalari, 

mantiqiy masalalar, matnli masalalar. 

Использование элементов теории графов при решение многих задач международной олимпиады 

по математике имеют ряд преимуществ. Если использовать графики для решения задач, то она 

можеть быть решена более простым способом, так как, графические представление данных 

помогает сделать их более точными и простыми. В данной статье приведена организация и 

управление процесса обучения проблемными технологиями, проблемными методами. Анализирован 

пути достижения студентами полного понимания задачи, обучения их решению, развития 

творческого мышления и творческих способностей. Отмечена, что при обучении теории графов 

важно привести примеры проблемных вопросов. 

Ключевые слова: олимпийские задачи, теория графов, ребро графа, вершина графа, три уровня, 

логические задачи, текстовые задачи. 

Many International Olympiad problems have a number of advantages, using elements of graph theory. 

If we use graphs to solve mathematical puzzles, the problem will be solved in a simpler way. Graphical 

representation of data serves to make them more accurate and simple. We make sure that the solution of some 

problems is simplified by using graphs in proving. The organization and management of problem-based 

learning technologies in the learning process, problem-based learning methods - to achieve a full 

understanding of the problem, to teach students to solve them, to develop creative thinking and creative 

abilities. That is why it is important to give examples of the problematic issues of the Olympiad in teaching the 

theory of graphs. 

Key words: olympiad problems, graph theory, graph edge, graph tip, three levels, logic problems, text 

problems. 

 

Kirish. Ushbu maqolada graflar boʻyicha olingan nazariy bilimlarni amaliyotga tadbiq etish 

imkoniyatlarini bayon etamiz. Bundan maqsad, muammolarni graflar yordamida qanday qilib hal qilishni 

oʻrganish va tasavvurni kengaytirishdan iborat, chunki olingan bilimlar olimpiada masalalarini hal qilishda, 

shuningdek, matematik musobaqalarda taklif qilingan muammolar uchun ishlatilishi mumkin [1, 3]. 

Asosiy qism. Quyidagi masalalarni graflar yodamida soddaroq usulda hal qilish mumkin:  

1-teorema. Har qanday grafda toq darajali uchlar soni juftdir. 

Isbot. Grafning qirralarining soni uning uchlari darajasi yig’indisining yarmiga teng. Qirralar soni butun 

son boʻlgani uchun uchlar darajalari yig’indisi butun son boʻlishi shart. Bunday holatda esa faqat grafning toq 

darajali uchlar soni juft boʻlgandagina yuzaga keladi. 

Graflar. Uch darajalari va qirralarning sonini hisoblashga doir masalalar. 

1-masala. Sinfda 30 kishi bor. Ularning 9 nafarida 3 tadan doʻsti (shu sinfdan), 11 tasida 4 tadan doʻsti 

va 10 tasining 5 tadan doʻsti boʻlishi mumkinmi? 

Yechimi: agar shunday boʻlishining iloji boʻlsa, unda grafimiz 30 ta uchdan iborat boʻlib, shulardan 9 

tasi 3 darajali, 11 tasi 4 darajali, 10 tasi 5 darajali boʻlar edi. Ammo bunday grafda 19 ta toq darajali uch bor, 

bu teoremaga ziddir.  

2-masala. Qirolning 19 ta vassal baronligi bor. Har bir vassal baronida 1, 5 yoki 9 ta qoʻshni baronliklar 

boʻlishi mumkinmi? 

Yechimi: yoʻq, boʻla olmaydi. Aks holda, toq sonli uchlarning toq sonli qirralari qoʻshni grafi boʻlardi. 

3-masala. Disneylenddan kelgan Jon, sehrlangan koʻlda 7 ta orol borligini, ularning har biridan 1, 3 

yoki 5 ta koʻpriklar olib borishini aytdi. Ushbu koʻpriklarning hech boʻlmaganda bittasi, albatta, koʻl 

qirg’og’iga qarashi haqiqatmi? 

Yechimi: ha, toʻg’ri, aks holda toq darajali uchlar soni toʻg’risidagi teoremaga zid boʻladi. 

Mantiqiy masalalar. Mantiqiy masalalarni yechish uchun graflardan foydalanishda shartda 

koʻrsatilgan imkoniyatlarni aniqlash va ketma-ket yoʻq qilish asos boʻladi. Mantiqiy imkoniyatlarning ushbu 

identifikatsiyasini koʻpincha tegishli graflarni tuzish va oʻrganish orqali izohlash mumkin. 

Yechishda biz obyektlar guruhlarini va ular bilan bog’liq elementlarni – graf uchlarini tanlaymiz, 

soʻngra masalaning shartidan biz ular orasidagi aloqalarni, ya’ni graf qirralarini oʻrnatamiz. 

4-masala. (Sevimli multfilmlar) Bitta ahil oilada ona, ota va oʻg’il bor. Ular hamma narsani birgalikda 

qilishni yaxshi koʻrishardi. Ammo ular turli xil multfilmlarni yaxshi koʻrishardi: “Senimi shoshmay tur!”, 

“Pokemon”, “Tom va Jerri”. Agar onasi, otasi va sevimli multfilmi “Pokemon” boʻlgan kishi bilan kechqurun 

sayr qilishi va otasi ertalabki badantarbiya mashqlarini sevimli multfilmi “Tom va Jerri” boʻlgan kishi bilan 

bajarsa, ularning har biri qaysi multfilmni sevishini aniqlang? 

Yechimi: muammoning yechimidan ikkita guruhni ajratib koʻraylik. Birinchi guruh odamlar: ona, ota, 

oʻg’il; ikkinchi guruh –“Senimi shoshmay tur!”, “Pokemon”, “Tom va Jerri” multfilmlari. Keling, ushbu ikki 

guruhning elementlarini nuqta - graf uchlari bilan belgilaymiz (1-shakl): 

 
1-shakl. Graf uchlari 

Agar bir guruhdagi nuqta ikkinchi guruhning nuqtasiga toʻg’ri keladigan boʻlsa, biz ushbu nuqtalarni 

qalin koʻk chiziq bilan bog’laymiz, agar u mos kelmasa, unda qizil chiziq bilan tutashtiramiz. E’tibor bering, 

masala shartiga koʻra, odamda faqat bitta sevimli multfilm bor. Ushbu shartlarni hisobga olgan holda biz 

quyidagi grafni tuzamiz (2-shakl): 

 
2-shakl 

Masala shartidan kelib chiqadiki, ikki guruh elementlari orasidagi yagona mumkin boʻlgan 

yozishmalarni topish kerak. 

Qoida: agar bir guruhning nuqtasi boshqa guruhning ikkita nuqtasiga qizil chiziqlar bilan bog’langan 

boʻlib chiqsa, u holda uchinchi nuqtaga koʻk chiziq bilan bog’lanishi kerak. Shuning uchun rasmdagi graf 

quyidagi koʻrinishga ega boʻladi (3-shakl): 

 
3-shakl 

Endi biz ota – “Senimi shoshmay tur!”, oʻg’il – “Pokemon” multfilmlarini yaxshi koʻrishini aniqladik. 

Ikkala guruhda ham bitta nuqta qolmoqda, shuning uchun ona – “Tom va Jerri” multifilmini yaxshi koʻradi. 

5-masala. Maktab drama toʻgaragida Gogolning “Bosh inspektor” asarini sahnalashtirishga qaror 

qilindi, va keyin qizg’in nizo boshlandi. Hammasi Lyapkin-Tyapkin bilan boshlandi. 

- Men Lyapkin-Tyapkin boʻlaman! - dedi Dima qat’iyat bilan. - Men bolaligimdan ushbu obrazni 

sahnada gavdalantirishni orzu qilardim. 

- Xoʻsh, yaxshi, agar ular menga Xlestakovni oʻynashga ruxsat berishsa, men bu roldan voz kechishga 

roziman, - Gena saxiyligini koʻrsatdi. 

- ... Unda men Osip boʻlaman - dedi Dima. 

- Men Zemlyanika yoki Gubernator boʻlishni xohlayman, - dedi Vova. 

- Yoʻq, men Gubernator boʻlaman, - deb baqirishdi Alik va Borya bir ovozdan. Yoki Xlestakov, ular bir 

vaqtning oʻzida qoʻshib qoʻyishdi. 

Ijrochilar xursand boʻlishlari uchun rollarni taqsimlash mumkinmi? 

Yechish: masalada tasvirlangan vaziyat uchun graf tuzamiz (5-shakl): 

 
5-shakl 

10 ta uch va 10 ta qirradan iborat graf. Umumiy uchlari boʻlmagan 5 ta qirralarni tanlash kerak: Dima - 

Osip, Vova – Zemlyanika, Gena - Lyapkin-Tyapkin. Ikki holat qoldi: Alik - Xlestakov, Borya – Gubernator 

yoki Alik – Gubernator, Borya – Xlestakov (6-shakl). 

 
6-shakl 

Javob: grafikdan koʻrinib turibdiki, boshqa yechimlar yoʻq. 

6-masala. 120 sm uzunlikdagi sim boʻlagi berilgan, simni uzmasdan, qirrasi 10 sm boʻlgan kub ramka 

yasash mumkinmi? 

Yechish: agar kub - graf boʻlsa, unda ikkitadan ortiq toq uchlari mavjud. Bu esa simni uzmasdan bunday 

ramkani yasash mumkin emasligini anglatadi (7-shakl). 

 
7-shakl 

7-masala. Quyosh sistemasining 9 sayyorasi orasida kosmik muloqot raketalari oʻrnatilgan. Raketalar 

quyidagi yoʻnalishlar boʻyicha uchishadi: Yer - Merkuriy, Pluton -Venera, Yer - Pluton, Pluton - Merkuriy, 

Merkuriy - Venera, Uran - Neptun, Neptun - Saturn, Saturn - Yupiter, Yupiter - Mars, Yupiter - Neptun va 

Mars -Uran. Yerdan Marsga uchib oʻtish mumkinmi? 

Yechish: sayyoralarni grafning uchlari va ularni bog’laydigan mashrutlar qirralari desak, quyidagi 

grafga ega boʻlamiz (8-shakl): 

8-shakl 

Javob: hosil boʻlgan grafdan koʻrinib turibdiki, Yerdan Marsga uchib oʻtishning imkoni yoʻq. 

8-masala. Garri Potter qurbaqani malikaga aylantirib biladi, qoʻziqorinni qurbaqa va nokka, nokni 

olmaga, olma qoldig’ini mushuk va tipratikanga, mushukni nok yoki olmaga, tipratikanni nokka va olmani 

faqat olma qoldig’iga aylantirib biladi. Agar unda olma boʻlsa, uni malikaga aylantirib biladimi? 

Yechish: har bir obyektni graf uchlari bilan belgilab, ularni bog’laydigan munosabatlarni yoʻnaltirilgan 

qirralar yordamida birlashtirilsa, “Olma” va “Malika” uchlari oʻzaro bog’lanmaganligini koʻramiz.  

Xulosa. Graflar nazariyasining olimpiada masalalarini yechishda tatbiqlarini oʻrganganimizda maktab 

olimpiadasida ayrim masalalarni graflar nazariyasi yordamida yechish mumkinligini, ammo maktabda ushbu 

boʻlim oʻtilmasligini inobatga olgan holda maktabning matematik toʻgaraklarida graflar nazariyasi 

elementlaridan foydalanish va oʻqitishni tavsiya qilamiz. Ushbu boʻlimni oʻqitishda interfaol metodlardan 

foydalanish maqsadga muvofiq [4, 13]. Graflarni birlashtirish, biriktirish, koʻpaytirish, grafni qismlarga 

ajratish va ba’zi oʻyinlarda doim golib boʻlish konbinatsiyalarini tuzishga doir masalalar yechimlarini keltirish 

mumkin. Muallifning bir necha yillik tajribasidan ma’lumki, oʻquvchilarni olimpiadalarga tayyorlash 

davomida matematikaning amaliyotga tadbiqlariga bag’ishlangan ilmiy ishlar [14, 15] boʻyicha qisqacha 

ma’lumotlar berilishi, ularda fanga boʻlgan qiziqishni ortishi va dunyoqarashlarini kengayishiga sabab boʻladi.  

